
БРИФИНГ

2-бет

42 Қала күніне 
арналды

«Ауылым жайлы,
бауырым жайлы 
жыр жазам»

7 қазан, сейсенбі 2025 жыл№152 (21028) Қызылорда облыстық қоғамдық-саяси газет. 1929 жылдың 1 шілдесінен шығадыҚызылорда облыстық қоғамдық-саяси газет. 1929 жылдың 1 шілдесінен шығады

ӨҢІРДІҢ ЖАҢА КЕЛБЕТІ ЕЛ ЖАҢАЛЫҚТАРЫ 

ӨҢІР ӨНІМІ

3-бет

Осы орайда біз кәсіп иесі Нұрлыбек 
Есқалиевпен кездесіп, жұмысымен 
танысып қайтқан болатынбыз.

Алдымен «Бәйтерек»  шағын ауда­
нында орналасқан цехқа бардық. Мұнда 

жұмыс қызу. Шеберхана бес бөліктен 
тұрады. Қажетті МДФ материал мен 
бояулары Шымкент және өзге де қаладан 
жеткізіледі. Цехтағы жаңа технологиялар 
екі жыл бұрын Түркиядан алыныпты. 

Сапасы мен тиімділігі жоғары. Бір құ­
рылғы материалды жабыстырып, желім­
дейді. Екіншісі ою-өрнегін салады. Ке­
лесі бөлігінде дайын ағашты жонып, 
сырлайды. Сондай-ақ түрлі пішінде 
ағаш кесетін бірнеше станок бар. Цехқа 
жетекшілік ететін  Абай Ерсұлтан зама­
науи технологияның арқасында жұмыстың 
өнімділігі артқанын жеткізді. 

– Мұндағы жұмыстың басым бөлігін 
техника атқарады. Есіктің сапасы жақсы. 
Берік әрі мықты. Біз тапсырыс берушінің 
талғамына қарап жасаймыз. Бағасы 45 
мың мен 250 мың теңге аралығында. 
Арзан есіктер классика үлгісінде істеліп, 
көлемі стандарт болады. Көлеміне қарай 
бағасы өсе береді. Бағасы тек көлеміне 
байланысты, бірақ сапасы бірдей. 
Кейбіріне әйнек саламыз. Есіктің іші 
ағаш, сырты МДФ материалдан. Классика 
үлгісінде де, ою-өрнек түрінде де істей 
береміз. Үйге арналған есіктен бөлек, 
мекемелерге де орнатамыз. Көбіне жеке 
тұрғындардан тапсырыс түседі. Сондай-
ақ жаңа базарда сауда дүкеніміз бар. 
Ол жерге де дайын есіктерді қоямыз. 
Шамамен айына 250-дей есік шығарамыз. 
Кейде одан көп болса, кейде аз. Бәрі де 
тапсырысқа байланысты. Сонымен қатар 
ағаштан жасалатын кез келген бұйымды 
да істей береміз. Мәселен,  бесік, орындық, 
үстел сынды дүниелерді де шығарамыз, – 
дейді ол.

Цехтағы мамандардың бәрі де 
тәжірибелі шеберлер. Кезекті тапсы­
рыстарын орындауда. Ескі есіктерді де 
қайта әрлеп береді. Жұмысшылардың 
жалақысы уақытылы. Тапсырыс еселенсе, 
үстеме қосылады екен. Мұнда арнайы 
асхана да жұмыс істейді. 

Одан әрі цехтың екінші нысанына 
бардық. Онда Нұрлыбек Есқалиевтің өзі 
күтіп алды. Ол кәсіпті қалай бастағанын, 
мемлекеттен қандай қолдау алғанын, 
есіктерді қайда өткізіп жатқанын, ши­
кізаттың қайдан келетінін, бәрін егжей-
тегжейіне дейін айтып берді.

САПАЛЫ ТАУАР 
ҚАШАНДА СҰРАНЫСҚА ИЕ

Бүгінде өңірдегі құрылыс алаңдарында пайдаланылатын материалдардың басым 
бөлігі – жергілікті тауарлар. Күйдірілген кірпіш, бетон, брусчатка, терезе, есік пен 

әрлеуге қажетті бояулар да өзімізде өндірілуде. Оны кәсіпкерлердің өнімімен танысу 
барысында көріп жүрміз. Кейінгі кездері қалада тұрғын үй, әлеуметтік нысандар, 

жол құрылысы үздіксіз жүруде. Құрылысқа жергілікті өнімдер қолданылатыны 
көңіл қуантады. «Нұртөре» жеке кәсіпкерлігінің ағаштан жасалған сан түрлі есік пен 

бұйымдары да сұранысқа ие. 

«ҚАЙСАР-АРЕНА»: 
СЫР СПОРТЫНЫҢ
ЖАҢА БЕЛЕСІ

Қызылорданың сол 
жағалауында 11 мың 
көрерменге арналған 
«Қайсар-арена» жаңа 
стадионының ашылуы 

ел спортындағы айтулы 
оқиғаның бірі болды. 

Бұл – тәуелсіздік 
жылдарында бой 

көтерген үшінші стадион. 
Сондықтан ол тек Сыр 
өңірі жұртшылығының 

емес, барша қазақстандық 
жанкүйердің ерекше назарын 

аударды. Бас-аяғы бір жылдан астам 
уақыт ішінде елдің игілігіне айналған 

спорт нысанының салтанатты ашылу рәсімі 
мен Қазақстан кубогы финалындағы «Тобыл» 

(Қостанай) мен «Ордабасы» (Шымкент) 
кездесуі өтті. Оған облыс әкімі Нұрлыбек 

Нәлібаев, Туризм және спорт министрі 
Ербол Мырзабосынов, Қазақстан футбол 

федерациясының президенті Марат Омаров 
қатысты. Сондай-ақ футбол матчын еліміздің әр 
аймағынан қоғам қайраткерлері мен мыңдаған 

футбол жанкүйері тамашалады.

ТІЗІМ 
ЖАҢАРТЫЛАДЫ

 Үкімет міндетті әлеуметтік медициналық 
сақтандыру (МӘМС) жүйесіне деректер 

ұсыну тәртібін реттейтін қаулыға өзгерістер 
енгізді. Құжат 2026 жылғы 1 қаңтардан 

бастап күшіне енеді деп хабарлайды 
«Қазақпарат».

Түзетулер Қазақстан азаматтары мен 
елде уақытша жүрген шетелдіктер туралы 
мәліметтерді беруге жауапты мемлекеттік 
органдардың тізімін нақтылап әрі кеңейтеді. 
Бұл ретте құжат Еуразиялық экономикалық 
одақ (ЕАЭО) мемлекеттерінен келген еңбек 
мигранттары мен олардың отбасы мүше­
леріне де қатысты. Бұрынғыдай барлық 
дерек «Азаматтарға арналған үкімет» 
мемлекеттік корпорациясына жолданып, 
одан әрі міндетті әлеуметтік медициналық 
сақтандырудың ақпараттық жүйесіне 
береді.

Сонымен қатар өзгерістер «Міндетті 
әлеуметтік медициналық сақтандыру ту­
ралы» заңның 26-бабының 1-тармағы мен 
26-1-бабының 1-тармағына сілтемелерді 
нақтылап, тұжырымдамаларды және жа­
уапты органдар тізімін жаңартуды көз­
дейді. Жаңа өзгерістердің Еңбек және ха­
лықты әлеуметтік қорғау министрлігіне де 
қатысы бар. Енді министрлік деректерді 
«Еңбек нарығы», «Зейнетақы және жәр­
демақы алушылардың орталықтанды­
рылған деректер базасы», «Төлемдерді 
өңдеу ұйымы» және талдамалық шешім 
«Цифрлық отбасы картасы» сияқты түрлі 
ақпараттық жүйелер арқылы береді. Одан 
бөлек, тізімге Қазақстан Республикасының 
Сот әкімшілігі енгізілді. Ол деректерді сот 
органдарының ақпараттық жүйесі арқылы 
жібереді.

20,8 МЛН 
ТОННА АСТЫҚ 
БАСТЫРЫЛДЫ

  Ауыл шаруашылығы министрлігі 
баспасөз қызметінің хабарлауынша, 

дәнді және дәнді-бұршақты дақылдардың 
болжамды жинау алаңы 16 млн гектардан 

асады. Бүгінде 13,3 млн гектар немесе 
жалпы егіс алқаптарының 83%-ы жиналды. 

Нәтижесінде 20,8 млн тонна астық 
бастырылды.

Дәнді дақылдардан бөлек, ауыл шаруа­
шылығы тауарын өндірушілер 1,4 млн 
тонна майлы дақыл, гектарына 228,2 цент­
нер өнімділікпен 2,5 млн тонна картоп 
және гектарына 307,2 центнер өнімділікпен 
3,5 млн тонна көкөніс жинады. Атап айт­
қанда, 324,1 ц/га өнімнен 428,5 мың тонна 
қырыққабат, 441,0 ц/га өнімнен 1000,9 мың 
тонна пияз, сондай-ақ 287,9 ц/га өнімнен 
355,2 мың тонна сәбіз жиналды.

«Егін жинау науқаны ұйымдасқан түрде, 
агротехникалық талаптарға сай мерзімде 
өтіп жатыр» делінген хабарламада.

МАМАНДЫҚ 
ТАҢДАУҒА КӨМЕК

Жұмысшы мамандықтарына 
қызығушылықты арттыру үшін мектептерде 

бейіндік сыныптар ашылады, деп 
хабарлайды Оқу-ағарту министрлігінің 

баспасөз қызметі.

Министрліктің мәліметінше, «Жұмыс­
шы мамандықтары жылында» орта білім 
беру ұйымдарында 1000 бейіндік сынып 
құрылады. Аталған бастама аясында 
жалпы саны 31 000-нан астам оқушы кәсіби 
дағдымен қамтылмақ. Мұндағы мақсат – 
мектеп оқушыларының еңбек нарығында 
сұранысқа ие жұмысшы мамандықтарына 
ерте бейімделуін қамтамасыз ету, 
олардың кәсіби бағдарын жүйелі түрде 
қалыптастыру және техникалық-кәсіптік 
білімге қызығушылығын арттыру.

– Бейіндік сыныптар 9, 10, 11-сынып 
оқушыларына арналып, өңірдегі жұмысшы 
мамандықтар немесе өзге де салалар 
бойынша кадр тапшылығын айқындайтын 
әрі сол мамандықтарға бағыттайтын бейін­
дік мазмұнда жұмыс істейді. Бұл процеске 
өңірдегі жоғары оқу орындары, колледждер 
және жұмыс берушілер де атсалысады. 
Айта кетейік, бейіндік сыныптардың 
бағытын оқу жылы ішінде екі рет өзгертуге 
болады, – деп түсіндірді ведомство.

Дайындаған 
Айнұр БАТТАЛОВА,

«Сыр бойы»

ЕҢБЕК 
АДАМЫНЫҢ 
ҚОРҒАНЫ

Биыл Қазақстан Кәсіподақтары қозғалысына 120 
жыл толды. Бұл – еңбек адамын қорғау, әлеуметтік 

әділеттілік пен жұмысшы құқығын қорғау жолындағы 
ғасырдан астам уақытқа созылған тарих. Атаулы күнге 

орай облыстық аумақтық кәсіподақтар бірлестігінің 
төрағасы Мақсұт Нәлібаев жергілікті БАҚ өкілдеріне 

баспасөз мәслихатын өткізді.

Тәуелсіздік жылдарында кәсіподақ қозғалысы 
күрделі өзгерістерден өтті. Еңбек қатынастары жаңа 
заңнамалық нормаларға сай реттелді, жұмысшылардың 
құқығын қорғау жүйесі жаңғыртылды. 

Кәсіподақтар федерациясының құрылғанына биыл 
35 жыл толды. Бұл жылдар ішінде федерация еңбек 
адамының мүддесін қорғаудың қуатты институтына 
айналды. Оның құрылымына 16,5 мың бастауыш 
кәсіподақ ұйымы, 18 аумақтық кәсіподақ бірлестігі 
және 24 салалық кәсіподақ кіреді. Ұйым халықаралық 
кәсіподақтар конфедерациясының мүшесі және 
Орталық Азия елдерінің кәсіподақтар кеңесі мен 
түркі мемлекеттерінің кәсіподақтар ұйымын құрудың 
бастамашысы, халықаралық әріптестермен белсенді 
өзара іс-қимыл жасайды. Бүгінде оның құрамында 2 
миллионға жуық мүше тіркелген. 

–	 Жалпы Қызылорда облысы кәсіподақтары 
қозғалысының 75 жылдық тарихы бар. 1949 жылы 
Қазақстан кәсіпшілер одағы кеңесінің қаулысымен 
«Қызылорда облыстық кәсіподақтар кеңесі» құрылған. 
1950 жылы Қызылорда облыстық кәсіподақтар 
конференциясы өтіп, кәсіподақтар кеңесінің төрағасы 
болып Мөрәлі Шәменов сайланған.  Кәсіподақтар 
федерациясы  шешіміне сәйкес 2014 жылы Қызылорда 
облыстық кәсіподақтар кеңесі қайта атауы өзгертіліп, 
облыстық кәсіподақтар орталығы болып құрылған.

Әлемдік тәжірибеге қарасақ, кәсіподақтар 
қоғамда қозғаушы күш болған және солай қала 
бермек. Кәсіподақтар қозғалысы  елдегі әлеуметтік 
тұрақтылық пен азаматтық үйлесімділікті қамтамасыз 
етуге ықпал ететін сындарлы, конструктивті күш 
ретінде анықталады, – деді М.Нәлібаев. 

Қазір облыста 12 салалық кәсіподақта 97 мыңнан 
аса мүшесі бар. Кейінгі жылдары еңбек қатынастары 
тұрақтылығы бойынша 52 меморандумға қол 
қойылды, 130-дан астам ұжымдық шарт жаңартылып, 
жұмысшыларға қосымша әлеуметтік кепілдіктер 
бекітілді.

«СБ» ақпарат

Қызыл­
орда 

облысының 
жұмыспен 

қамтуды 
үйлес­

тіру және 
әлеуметтік 

бағдарлама­
лар 

басқарма­
сында (8 

7242), 27-
02-06 «сенім 

телефоны» 
жұмыс 

жасайды.

Мемлекеттік органның 
атауы 

Азаматтарды 
қабылдауды 

жүргізетін адамның 
аты-жөні

Азаматтарды 
қабылдауды 

жүргізетін адамның 
лауазымы

Азаматтарды 
қабылдау 
күндері

Азаматтарды 
қабылдау 
уақыты

Мемлекеттік органның 
орналасқан жері, 
қабылдау бөлмесі

Байланыс 
телефоны

Қызылорда облысының 
жұмыспен қамтуды 

үйлестіру және әлеуметтік 
бағдарламалар басқармасы

Жаңабаев Ғабит 
Жұмабекұлы

Басқарма басшысы Дүйсенбі
Сейсенбі
Сәрсенбі
Бейсенбі

Жұма

09:00-13:00, 
15:00-19:00.

Қызылорда қаласы
Бекзатхан Асқар көшесі 

№47
№ 201 А бөлме

40-08-17

Қызылорда облысының 
жұмыспен қамтуды 

үйлестіру және әлеуметтік 
бағдарламалар басқармасы

Мыңбаев Азамат 
Амантайұлы

Басқарма 
басшысының 
орынбасары

Дүйсенбі
Сейсенбі
Сәрсенбі
Бейсенбі

Жұма

09:00-13:00, 
15:00-19:00.

Қызылорда қаласы
Бекзатхан Асқар көшесі 

№47
№ 201 Б бөлме

27-23-01

Қызылорда облысының 
жұмыспен қамтуды 

үйлестіру және әлеуметтік 
бағдарламалар басқармасы

Даулетбаева Жанар 
Жұмабекқызы

Басқарма 
басшысының 
орынбасары

Дүйсенбі
Сейсенбі
Сәрсенбі
Бейсенбі

Жұма

09:00-13:00, 
15:00-19:00

Қызылорда қаласы
Бекзатхан Асқар көшесі 

№47
№ 210 А бөлме

27-01-00

«ҚЫЗЫЛОРДА ОБЛЫСЫНЫҢ ЖҰМЫСПЕН ҚАМТУДЫ ҮЙЛЕСТІРУ ЖӘНЕ ӘЛЕУМЕТТІК БАҒДАРЛАМАЛАР БАСҚАРМАСЫ» 
МЕМЛЕКЕТТІК МЕКЕМЕСІ БАСШЫЛЫҒЫНЫҢ 2025 ЖЫЛДЫҢ ІV ТОҚСАНЫНА АЗАМАТТАРДЫ ЖЕКЕ ҚАБЫЛДАУ КЕСТЕСІ

Облыс әкімі Нұрлыбек Нәлібаев стадионның 
ашылуымен құттықтап, командаларға сәттілік 
тіледі.

– Бүгін – Қазақстанның спорт тарихындағы 
айтулы күн. Президентіміз Қасым-Жомарт 
Кемелұлының аймақтарда бұл сала бойынша 
инфрақұрылымды дамыту, оның ішінде стадион 
мен кешен салу туралы тапсырмасына сәйкес 
Қызылорда қаласында жаңа стадион бой көтерді. 
Жанкүйерлер асыға күтетін Қазақстан кубогының 
финалы алғаш рет Қызылорда қаласында өтуде.

Бұл – сырбойылықтар үшін үлкен мәртебе, зор 
мақтаныш! Баршаңызды жаңа стадионның ашы­
луымен шын жүректен құттықтаймын! Қаламызда 
жаңа нысанның салынуына ерекше қолдау білдір­
ген Мемлекет басшысына, Үкіметке барша облыс 
халқы атынан шынайы алғыс білдіреміз. Финал­
дық ойынды өткізуге бастамашы болып, ұйым­
дастырған Қазақстан футбол федерациясына зор 
ризашылығымызды жеткіземіз! – деді Нұрлыбек 
Машбекұлы.

Жергілікті «Қайсар» командасының құрыл­
ғанына алпыс жылға жуықтады. Қай кезде де облыс 
басшылығы тарапынан клубқа қолдау көрсетіледі. 
«Локомотив» және Ғ.Мұратбаев атындағы орталық 
стадион қазірге дейін өз қызметін атқарады. 
Дегенмен заман талабына сай жаңа стадион салу 
мәселесі күн тәртібіне шығып, жанкүйерлердің 
ұсынысы облыс басшылығынан қолдау тапты.

Туризм және спорт министрі Ербол Мырза­
босынов жаңа нысан ел спортын дамытуға жасал­
ған оң қадам екенін атап өтті. Стадионның жалпы 
аумағы 20 мың шаршы метрден асады. Кешенде 
бокс, күрес, спорттық гимнастика, таэквондо, ауыр 
атлетикаға арналған залдар бар. 

– Мемлекет басшысының тапсырмасына 
сәйкес елімізде спорт инфрақұрылымын дамыту 
бағытында ауқымды жұмыстар атқарылып жатыр. 
Биыл жыл басынан бері еліміздің 14 өңірінде 32 
спорт нысаны пайдалануға берілді. Жыл соңына 
дейін тағы 70 нысанның құрылысы аяқталады 
деп жоспарлануда. «Қайсар-арена» стадионы – 
Қазақстан Президентінің тапсырмасымен жүзеге 
асқан ең ірі инфрақұрылымдық жоба. Бұл кешен 
ірі халықаралық жарыстар мен мәдени-спорттық 
іс-шараларды өткізуге мүмкіндік береді, – деді 
Е.Мырзабосынов.

Сондай-ақ Қазақстан футбол федерациясының 
президенті Марат Омаров жаңа стадионның 
ашылуы ел футболы үшін маңызды екенін атап өтті.

– Бұл – еліміздің футбол картасынан лайықты 
орын алатын заманауи арена. Қазақстан Кубогының 
финалы алғаш рет Сыр елінде өтіп отыр. Осы алаңда 
талай қызықты кездесулер мен ұмытылмас ойындар 
өтеді деп сенемін. Бүгінгі финал сол табысты 
жолдың бастауы болсын! – деді М.Омаров.

Ғимараттың бірінші қабатында спорт залдары, 
футболшылардың дайындық бөлмелері және 
сауықтыру орталықтары орналасқан. Екінші 

қабатта әкімшілік бөлмелер, ал үшінші қабатта 
ауқымды жиындарға арналған мәжіліс залы бар. 
Мүмкіндігі шектеулі спортшылардың жаттығуына 
да толық жағдай жасалған. Стадион УЕФА-
ның төртінші санатына сәйкес келеді. Жасыл 
алаң халықаралық стандарттарға сай жасанды 
төсенішпен жабдықталған, заманауи жарықтандыру 
және дыбыс жүйелері орнатылған. 

Айта кетсек, алғашқыда 7 мың адамға арналған 
спорттық нысан қайта талқылау барысында тағы 
4 мыңға ұлғайтылды. Осылайша жобаға түзету 
енгізіліп, 11 мың адамды қабылдауға мүмкіндік 
туды. Бұрын жанкүйерлер стадионның екі жағында 
отырады деп жоспарланған еді. Енді екі қақпаның 
артында да екі мың жанкүйерге арналған орындар 
орналасты.

Мұндағы 700-ге жуық автокөлікке арналған 
тұрақ көлік қозғалысына  ыңғайлы. Автотұрақтан 
Қызылорда қаласының алты көшесіне шығуға 
мүмкіндік бар. Жарықтандыру үшін «Philips are­
navisi» прожекторлары орнатылған. Мамандар 
оны стадионнан хабар таратуға мүмкіндік беретін 
әлемдегі ең жоғары жарықтандыру жүйесі ретінде 
бағалайды. Жаңа стадион ауласында жанкүйерлерге 
үлкен LED экран қойылып, ойынды қолайлы 
жағдайда тамашалауға мүмкіндік жасалған.

– Жаңа нысанның ашылуын қазақ футболы 
үшін зор жаңалық ретінде бағалаймын. Мұнда 
жас өрендер футболдан өзге көптеген спорт 
түрімен шұғылданады. Қазір елімізде стадион 
тапшылығы бар екенін жасыра алмаймыз. Осындай 
инфрақұрылымның жаңартылуы ұзақ жылдан 
бері айтылып келді. Бұл бағытта    Сыр өңірінде 
лайықты қадам жасалып, елімізде алғашқы лекте 
жаңа стадионды пайдалануға беріп отыр. Облыс 
әкімдігінің қолдауымен жүзеге асқан жаңа жобаның 
алдағы уақытта бұқаралық спортты дамытуға 
оң септігін тигізетіні анық. Екі жылдай бұрын 
стадионның алғашқы қазығы қағылғанының куәсі 
болған едік. Қуаныштысы, спорттық нысан дер 
уақытында елдің игілігіне айналып үлгерді. Ол ұзақ 
жылдар бойы қазақ футболына қызмет етеді деген 

ойдамын. Жасыл алаңда шеберлігін шыңдаған жас 
өрендер келешекте Сыр өңірінің атын шығарып, ел 
құрамасы сапында түрлі халықаралық турнирде бақ 
сынайды деген үміттеміз, – деді спорт комментаторы 
Ермұхамед Мәулен. 

Жергілікті «Қайсар» командасының ұзақ 
жылдан бергі жанкүйері Есенжол Назаров спорт 
нысанының салынуына ұйытқы болған барлық 
жанашыр азаматтарға ризашылығын білдірді.

– Әлемде футбол спорты өте жоғары бағаланады. 
Кейінгі жылдары оған елімізде айрықша бетбұрыс 
жасалып жатқаны қуантады. Осындай оң істің 
Қызылорда қаласында жүзеге асқаны біз үшін 
үлкен қуаныш. Ендігі кезекте аймақта балалар 
футболын дамытуға тиісті қамқорлық көрсетіледі 
деген ойдамын. Сыр топырағынан талай таланттар 
шығатынына сенімім зор, – деді Е.Назаров. 

Финалдық кездесуде Шымкенттің «Ордабасы» 
және Қостанайдың «Тобыл» командалары бақ 
сынасты. Ойын өте тартысты әрі қызықты өтті. 
Бірінші таймда «Тобыл» командасы қарсылас 
қақпасына екі дәл соққы жасап, 2:0 есебімен алға 
шықты. Бірінші голды Николай Сигневич, ал екінші 
голды Ислам Чесноков салды.

Айта кетейік, бұл финал «Ордабасы» мен 
«Тобыл» үшін бесінші шешуші бәсеке болды. Екі 
клуб та осыған дейін екі рет жеңіске жетіп, екі мәрте 
финалда ұтылған. Қазақстан Кубогы тарихында 
қос ұжым бес мәрте кездескен, оның үшеуінде 
қостанайлықтар, екеуінде шымкенттіктер басым 
түскен. Бұған дейін финалда үш рет жолығып, екі 
рет «Тобыл», бір рет «Ордабасы» кубок иегері 
атанған. Осы жолы олардың төртінші финалдық 
кездесуі болды.

Осылайша, қостанайлық «Тобыл» командасы 
қарсыласынан басым түсіп, Қазақстан Кубогының 
жеңімпазы атанды. Жанкүйерлер командаға қоше­
мет көрсетіп, жаңа стадиондағы алғашқы финалдық 
матч тарихта қалатын ерекше сәт болды.

Әділжан ҮМБЕТ, 
«Сыр бойы»

Санақты талапқа сай өткізу үшін 
ұйымдастыру комиссиясы құрылып, 
іс-шаралар жоспары мен ақпараттық 
қолдауға арналған медиа-жоспар 
бекітілді. Оның қорытындысы елдегі 
аграрлық саланың қазіргі ахуалын 

нақтылап, агроөнеркәсіп кешеніндегі 
тиімді мемлекеттік саясат пен бағдар­
ламаларды қалыптастыруда маңызды 
рөл атқарады.

Мемлекет тарапынан аграрлық 
салаға жасалған қолдаудың арқасын­

да өсім қалыптасқан. Биыл 31 млрд 
300 млн теңге, оның ішінде субсидия­
лауға 14 млрд 200 млн теңге қаржы 
бөлінді.

Өткен 8 айдың қорытындысымен 
66 млрд 900 млн теңгенің өнімі 

өндіріліп, өсім былтырғы сәйкес 
кезеңмен салыстырғанда 2,5 пайыз, 
тамақ өнімдерін өңдеу көлемі 
16 пайызға артты. Ауыл шаруа­
шылығына 9 млрд 900 млн теңге ин­
вестиция тартылып, көрсеткіш өткен 
жылмен салыстырғанда 1,4 есе өсті.

Мал басы мен оның негізгі 
түрлерін өндіруде тұрақты өсу үрдісі 
қалыптасты. Ет өндіру 3,8 пайыз, сүт 
өндірісі 3,3 пайыз, жұмыртқа өндірісі 
7,9 пайызға артты.

Аймақтың жер қоры 24 млн 
гектар, оның 12 пайызы – ауыл 
шаруашылығы мақсатындағы жер. 
Биыл 189 600 гектарға дақылдар, 
оның ішінде 80 900 гектарға күріш 
егілді. Қазіргі таңда егін жинау жұ­
мыстары қарқынды жүргізілуде. Егіл­
ген күріштің 73 мың гектары орылып, 
64 мың гектары бастырылды, 340 
мың тонна өнім алынып, әр гектардан 
орташа 52,9 центнерден айналуда. 

Өңірде алдағы үш жылда 37 
инвестициялық жоба іске асырылады.
Биыл 8 млрд 800 млн теңгенің 16 
инвестициялық жобасы жоспарланса, 
оның 3 млрд 400 млн теңгеге ба­
ғаланған 8-і іске қосылды.

Өткен екі жылда «Ауыл аманаты» 
жобасымен 5 млрд 500 млн теңгеге 
782 жоба қаржыландырылды. Биылға 
5 млрд 500 млн теңгенің 559 жобасы 
межеленген.

ҰЛТТЫҚ СТАТИСТИКА БЮРОСЫНЫҢ 
БАСШЫСЫМЕН КЕЗДЕСТІ

Облыс әкімі Нұрлыбек Нәлібаев Ұлттық статистика бюросының басшысы Мақсат Тұрлыбаевпен кездесті. 
Кездесуде Ұлттық ауыл шаруашылығы санағы мәселелері талқыланды.

«ҚАЙСАР-АРЕНА»: 
СЫР СПОРТЫНЫҢ ЖАҢА БЕЛЕСІ

ҚАЛА КҮНІНЕ АРНАЛДЫ
Қызылорда қаласының астана болғанының 100 жылдығы мен Қала күніне 

орай «Қызылорда – жастар қаласы» атты фото көрме-сайыс өтті. Онда 
қаланың сәулетті көріністері, жастардың рухы мен жігерін бейнелеген түрлі 

жанрдағы суреттер көпшілік назарына ұсынылды.

Көрме кезінде 200-ге жуық жүрекжарды лебіз жазылған «Тілек тақтасы» 
қала әкімдігіне сыйға тартылды.

Бұл шара қаланың көркем бейнесін жаңаша қырынан көрсетіп қана 
қоймай, жастардың өнерін, тілегін және отансүйгіш рухын айшықтады.

ӘЛЕУМЕТТІК НЫСАНДАРДЫ АРАЛАДЫ
Аудан әкімі Аманжол Оңғарбаев құрылыс нысандарын аралап, жұмысқа 

жауапты өкілдермен кездесті. Бірінші бағыт  халықтың әлеуметтік осал 
топтарына арнап салынып жатқан тұрғын үйлердің құрылысымен танысу 

болды. Қазіргі таңда ауданда 2 пәтерлі 30 тұрғын үй салынып жатыр.

– Жұмысты әлі де жандандыру қажет. Күн жылы кезде сылақ, әрлеу 
сынды жұмыстарды үлгерту маңызды. Бізде талап біреу ғана. Халық 
пайдаланатын үйлердің сапасында мін болмау керек. Әсіресе, ғимараттың 
беріктігі маңызды. Сондықтан жұмысты мұқият әрі сапалы жүргізуді талап 
етеміз, – деді аудан әкімі.

Айта кетейік, өткен жылы тұрғын үй салуға мемлекеттік бюджеттен 2,2 
млрд теңге бөлініп, 150 пәтерге тұрғындар қоныстанған болатын. Биыл  60 
пәтер сатып алуға 900 млн теңге қаражат қаралды. 

ЖОЛ ҚҰРЫЛЫСЫ НАЗАРДА
Өткен жылы Қазалы ауданында 27,5 шақырым аудандық маңызы бар 

автомобиль жолы жөндеуден өтті.

Биыл «Ауыл – ел бесігі» бағдарламасы аясында 23 жоба, оның ішінде 
Әйтеке би кентінен 19 көше, елді мекендерден 4 көшеге орташа және күрделі 
жөндеу, Қазалы қаласының 10 көшесіне қайта жаңғырту, Жанқожа батыр 
ауылының кіреберіс жолы мен «Әлсейіт» көпірінен бастап Бекарыстан 
би ауылына дейінгі аралықты күрделі жөндеу қолға алынды. Бүгінде бұл 
жұмыстың бірқатары аяқталды. 

Аудан әкімі Алмасбек Есмаханов кент пен қала көшелеріндегі жүргізіліп 
жатқан жөндеу жұмыстарын көріп, мердігер мекеменің жауапты өкілдері 
мен тиісті сала басшыларына жол құрылысының ең әуелі сапасына баса мән 
беріп, мерзімінде аяқтауды тапсырды.

АУЫЛ ШАРУАШЫЛЫҒЫ ЖӘРМЕҢКЕСІ ӨТТІ
Байқоңыр қаласында облыс әкімдігінің бекітілген кестесіне сәйкес, 

Қармақшы ауданының тауар өндірушілері, қала кәсіпкерлерінің қатысуымен 
ауыл шаруашылығы жәрмеңкесі өтті.

Жәрмеңкеге 76 тоннаға жуық ауыл шаруашылығы өнімдері жеткізілді. 
Халыққа  қолжетімді бағамен ет, балық, сүт өнімдері, күріш, көкөністер, 
жеміс-жидек және басқа да күнделікті тұтынатын тағам түрлері ұсынылды. 
Қала тұрғындарын сапалы әрі экологиялық таза өнімдермен қамтамасыз ету 
мақсатында өткізілген шараны Қармақшы ауданы әкімдігі мен «Байқоңыр» 
әлеуметтік-кәсіпкерлік корпорациясы бірлесе ұйымдастырды.

Жәрмеңкеде өнімдердің бағасы нарықтан төмен, тұрғындар тарапынан 
жоғары сұраныс пен оң пікірге ие болды.

САНАҚ ЖҰМЫСЫ САРАЛАНДЫ
Аудан әкімі Ардақ Ибраимовтың төрағалығымен өткен мәжілісте ауданда 

Ұлттық ауыл шаруашылығы санағының өту барысы қаралды.

Салаға жауапты аудан әкімінің орынбасары мен бөлім басшылары 
санақтың жағдайы туралы баяндады. Мәселен, онлайн кезеңде 1276 
ауыл шаруашылығы субъектісінің 1245-і санақтан өтті. Бұл 97,6 пайыз 
көрсеткішті құрады.

Аудан әкімі салаға жауапты басшыларға санақтың сапалы әрі толық 
жүргізілуін қамтамасыз етуді, тұрғындарды толық қамтуды және 
ақпараттық-түсіндіру жұмыстарын күшейтуді тапсырды.

«КІТАП – AMANAT» 
ЖОБАСЫ ҚОЛҒА АЛЫНДЫ

Аудандық орталықтандырылған кітапхананың оқырмандар залында 
«Кітап – AMANAT» жобасы аясында арнайы тұрақты бұрыш ашылды. Онда 

көрнекіліктер орналастырылып, жаңа әдебиеттер қойылды. 

Кітапхананың заман талабына сай жабдықталуы сала жұмысын жаңа 
деңгейге көтерді. Бүгінде аудан кітапханашылары түрлі бағытта жүйелі 
жұмыс істеуде.

«Кітап – AMANAT» жобасы аясында ашылған арнайы тұрақты бұрыш 
көрнекті ақын-жазушылар мен қаламгерлердің кітаптарын насихаттауға, 
кітапхана жұмысын жандандыруға септігін тигізбек.

«АУЫЛ КҮНДЕРІ» 
БАЙҚАУЫ МӘРЕСІНЕ ЖЕТТІ

Шиелі ауданында ауылдардың әлеуметтік-экономикалық әлеуетін 
арттырып, тұрғындардың белсенділігін ынталандыру мақсатында «Ауыл 

күндері» байқауы бастау алған болатын.

Бұл ауқымды жоба еңбек адамдарының мәртебесін көтеріп, ауыл 
тіршілігін жандандыруға, ел ішіндегі бірлік пен ынтымақты нығайтуға 
бағытталған. Байқау аясында әр ауылда абаттандыру жұмыстары жүр­
гізіліп, мәдени-танымдық іс-шаралар мен ауыл шаруашылығы өнім­
дерінің жәрмеңкелері ұйымдастырылды. Сонымен бірге жұмысшы 
мамандықтарының қоғамдағы орны мен маңызы кеңінен насихатталды.

Шараға аудан әкімі Айтбай Жандарбеков арнайы қатысып, жобаға 
атсалысып, ауылдардың дамуына үлес қосқан округ әкімдерін, белсенділер 
мен мәдениет, спорт, жастар ұйымдарының өкілдерін арнайы Алғыс 
хаттармен марапаттады. Жиын соңы мерекелік концертке ұласты.

АЛДЫН АЛУ ШАРАЛАРЫНЫҢ 
МАҢЫЗЫ ЗОР
Аудан әкімі Мажит Самитовтың төрағалығымен аудан әкімдігі жанындағы 

сыбайлас жемқорлыққа қарсы іс-қимыл мәселелері және құқықбұзушылық 
профилактикасы жөніндегі ведомствоаралық комиссиялардың бірлескен 

отырысы өтті. Онда төрт мәселе қаралды. 

Бірінші мәселе білім саласындағы сыбайлас жемқорлыққа қарсы 
іс-қимыл барысы туралы аудандық білім бөлімінің басшысы Нариман 
Жакудаев, сыбайлас жемқорлық тәуекелдерінің жолын кесу, алдын алу 
және болдырмау, мал ұрлығы, алаяқтық,  жол-көлік оқиғаларының алдын 
алу бағытында атқарылған жұмыстар жайында аудандық полиция бөлімінің 
бастығы Нұрлан Ибраев хабарлама жасады. 

Сондай-ақ жастар арасындағы құқықбұзушылықтарға қарсы атқарылып 
жатқан шаралар туралы аудандық жастар ресурстық орталығының 
директоры Наурызбай Орынбасаров баяндады. Аудан басшысы білім, құқық 
қорғау саласында қызмет атқарып жүрген мамандардың адалдығы мен 
жауапкершілігін арттырудың маңыздылығын атап өтіп, сала басшыларына 
тиісті тапсырмалар беріп, қажетті шараларды жедел қабылдауды тапсырды.

Дайындаған:
 Мейрамгүл ДАУЫЛБАЙҚЫЗЫ,

«Сыр бойы»

ЖОБА

2025 жылға арнаулы 
әлеуметтік көрсетілетін 

қызметтер ұсыну тарифтерін 
бекіту туралы

«Қазақстан Республикасының Әлеуметтік Кодексі» Қазақстан 
Республикасы Кодексінің 142-бабына, «Арнаулы әлеуметтік 
қызметтерге тарифтерді қалыптастырудың ережесі мен әдістемесін 
бекіту туралы» Қазақстан Республикасы Премьер-Министрінің 
орынбасары - Еңбек және халықты әлеуметтік қорғау министрінің 
2023 жылғы 30 маусымдағы №281 бұйрығына (Нормативтік 
құқықтық актілерді мемлекеттік тіркеу тізілімінде №  32987 
тіркелген), Қазақстан Республикасының Еңбек және халықты 
әлеуметтік қорғау вице-министрі В.В.Шегайдың төрағалығымен 
2025 жылғы 8 қыркүйекте өткен арнаулы әлеуметтік қызметтер 
көрсетуге жан басына шаққандағы қаржыландыруды енгізу, оңалту 
орталықтарын салу және «Әлеуметтік қорғау саласының үздік 
әлеуметтік жұмыскері және үздік әлеуметтік жоба» конкурсын 
өткізу мәселелері бойынша кеңес хаттамасына сәйкес Қызылорда 
облысының әкімдігі ҚАУЛЫ ЕТЕДІ:

1.  Осы қаулының қосымшасына сәйкес 2025 жылға арнаулы 
әлеуметтік көрсетілетін қызметтер ұсыну тарифтері бекітілсін.

2.  Осы қаулының орындалуын бақылау Қызылорда облысы 
әкімінің жетекшілік ететін орынбасарына жүктелсін.

3. Осы қаулы оның алғашқы ресми жарияланған күнінен кейін 
күнтізбелік он күн өткен соң қолданысқа енгізіледі.

Қызылорда облысының әкімі	 Н. Нәлібаев

Қызылорда облысы әкімдігінің
2025 жылғы « __ » __________ № ____ қаулысына

қосымша

2025 жылға арнаулы әлеуметтік көрсетілетін қызметтер ұсыну тарифтері

№

Арнаулы 
әлеуметтік 

көрсетілетін 
қызметтер 
ұсынатын 
ұйымдар 
түрлері

Қызмет алушылар санаттары
күніне 1 қызмет 

алушыға 
арналған тариф, 

теңге

1 Стационар

егде жасына байланысты өзіне 
қызмет көрсетуге мүмкіндігі жоқ 

адамдар (қарттар);
бірінші және екінші топтағы 

мүгедектігі бар адамдар

13114,19

психоневрологиялық патологиясы 
бар мүгедектігі бар балалар 38137,45

психоневрологиялық аурулары бар 
он сегіз жастан асқан мүгедектігі бар 

адамдар
13165,64

2 Жартылай 
стационар

егде жасына байланысты өзіне 
қызмет көрсетуге мүмкіндігі жоқ 

адамдар (қарттар);
бірінші және екінші топтағы 

мүгедектігі бар адамдар

17377,05

психоневрологиялық патологиясы 
бар мүгедектігі бар балалар 17530,39

тірек-қимыл аппараты бұзылған 
мүгедектігі бар балалар 18696,86

психоневрологиялық аурулары бар 
он сегіз жастан асқан мүгедектігі бар 

адамдар
13036,34

3 Уақытша болу 
жағдайындағы

тұрмыстық зорлық-зомбылық 
құрбандары 6062,07

адам саудасының құрбандары 8589,3

ЖОБА

Қызылорда облысының 
су қорғау аймақтарын, 

белдеулерін және оларды 
шаруашылықта пайдалану 

режимін белгілеу туралы
Қазақстан Республикасы Су Кодексінің 27 және 85-баптарына, 

«Құқықтық актілер туралы» Қазақстан Республикасы Заңының 
27-бабына, «Су қорғау аймақтары мен белдеулері шекараларын 
белгілеу Қағидаларын бекіту туралы» Қазақстан Республикасы Су 
ресурстары және ирригация министрінің 2025 жылғы 9 маусымдағы 
№120-НҚ бұйрығына (Нормативтік құқықтық актілерді мемлекеттік 
тіркеу тізілімінде №36238 болып тіркелген) сәйкес Қызылорда 
облысының әкiмдiгi ҚАУЛЫ ЕТЕДI:

1. Қызылорда облысының су қорғау аймақтары мен белдеулері 
осы қаулының 1-қосымшасына сәйкес белгіленсін.

2. Қызылорда облысының су қорғау аймақтары мен белдеулерін 
шаруашылықта пайдаланудың режимі осы қаулының 2-қосым
шасына сәйкес белгіленсін.

3.  Қызылорда облысы әкімдігінің кейбір қаулыларының күші 
осы қаулының 3-қосымшасына сәйкес жойылды деп танылсын.

4.  «Қызылорда облысының табиғи ресурстар және табиғат 
пайдалануды реттеу басқармасы» коммуналдық мемлекеттік меке
месі осы қаулыдан туындайтын шараларды қабылдасын. 

5.  Осы қаулының орындалуын бақылау жетекшілік ететін 
Қызылорда облысы әкімінің орынбасарына жүктелсін.

6. Осы қаулы оның алғашқы ресми жарияланған күнінен кейін 
күнтізбелік он күн өткен соң қолданысқа енгізіледі.

Қызылорда облысының әкімі	 Н. Нәлібаев

«КЕЛІСІЛДІ»
«Қазақстан Республикасы Су ресурстары және ирригация 
министрлігі Су ресурстарын реттеу, 
қорғау және пайдалану комитетінің Су ресурстарын реттеу, 
қорғау және пайдалану жөніндегі Арал-Сырдария бассейндік 
инспекциясы» республикалық мемлекеттік мекемесі

Қызылорда облысы әкімдігінің
2025 жылғы «___» _________ №___ қаулысына 1-қосымша

Қызылорда облысының су қорғау аймақтары мен белдеулері

№
Су 

объектілерінің 
атауы

Әкімшілік-
аумақтық 

бірліктердің атауы

Су қорғау 
аймағы 

мен 
белдеуінің 

көлемі, 
гектар

Су қорғау 
аймағының 

ені, метр

Су қорғау 
белдеуінің 
ені, метр

1 Сырдария өзені Сырдария ауданы 6962,5 500 100
2 Сырдария өзені Шиелі ауданы 25979,9 500 100
3 Сырдария өзені Арал ауданы 29606,17 1000 100
4 Сырдария өзені Қазалы ауданы 41790,54 1000 100
5 Сырдария өзені Қармақшы ауданы 54350,27 1000 100
6 Сырдария өзені Жаңақорған ауданы 17503,46 500 35
7 Сырдария өзені Жалағаш ауданы 6293,91 500 35
8 Сырдария өзені Қызылорда қаласы 18336 43-569 35
9 Арал теңізі Арал ауданы Бөген 

ауылдық округі 31266,300 500 35

10 Қарашалаң 
көлі

Арал ауданы Бөген 
ауылдық округі 3410,42 500 35

11 Жалаңаш көлі
Арал ауданы 
Қосжар ауылдық 
округі

1594,03 500 35

12 Қаязды - 
Бидайкөл көлі

Арал ауданы 
Қосжар ауылдық 
округі

1182,88 500 35

13 Лайкөл көлі
Арал ауданы 
Райым ауылдық 
округі

1467,75 500 35

14 Ақшатау - 
Сорғақ көлі

Арал ауданы 
Райым ауылдық 
округі

2428,53 500 35

15 Қаракөл көлі
Арал ауданы 
Райым ауылдық 
округі

1366,05 500 35

16 Суықкөл көлі
Арал ауданы 
Райым ауылдық 
округі

200,09 500 35

17 Райым көлі
Арал ауданы 
Райым ауылдық 
округі

725,16 500 35

18 Алашакөл көлі
Арал ауданы 
Райым ауылдық 
округі

598,68 500 35

19 Шөмішкөл көлі
Арал ауданы 
Райым ауылдық 
округі

638,56 500 35

20 Құмкөл көлі Қазалы ауданы 
Әйтеке би кенті 246,11 500 35

21 Қотанкөл көлі
Қазалы ауданы 
Майдакөл ауылдық 
округі

2047,04 500 35

22 Ақкөл көлі
Қазалы ауданы 
Тасарық ауылдық 
округі

852,37 500 35

23 Ащыкөл көлі
Қазалы ауданы 
Арықбалық 
ауылдық округі

371,66 500 35

24 Қаракөл көлі
Қазалы ауданы 
Қызылқұм 
ауылдық округі

455,96 500 35

25 Қуандария көлі
Қазалы ауданы 
Тасарық және 
Сарыбұлақ 
ауылдық округтері

15371,106 500 35

26 Қалғандария 
көлі

Сырдария ауданы 
А.Тоқмағанбетов 
ауылдық округі

262,52 500 35

27 Таушұқырой 
көлі

Шиелі ауданы 
Телікөл ауылдық 
округі

401,4 500 35

28 Алабие көлі
Шиелі ауданы 
Талаптан ауылдық 
округі

1599,2 500 35

29 Үлкен барша 
көлі

Шиелі ауданы 
Бәйгеқұм ауылдық 
округі

439,4 500 35

30 Ханқожа көлі
Шиелі ауданы 
Жөлек ауылдық 
округі

4130,1 500 35

31 Қараөзек 
арнасы

Қызылорда 
облысы Сырдария, 
Жалағаш, Қармақшы 
аудандары

17200,3 500 35

32 Қалғандария – 
200 көлі

Қызылорда облысы 
Қызылорда қаласы 341,9 500 35

33 Иіркөл көлі Қызылорда қаласы 393,243 500 35
34 Сасықкөл көлі Қызылорда қаласы 390,503 500 35
35 Иіркөл көлі 

(Прудхоз) Қызылорда қаласы 482,587 500 35
36 Жарықкөл көлі Арал ауданы 3476,122 500 35
37 Тұщыкөл көлі Арал ауданы 3846,711 500 35
38 Домалақкөл 

көлі Арал ауданы 385,083 500 35

39 Мариямкөл 
көлі Қазалы ауданы 1988,134 500 35

40 Томайкөл көлі Қазалы ауданы 852,9 500 35
41 Жанай №1 көлі Қазалы ауданы 347,801 500 35
42 9-Құдық-Әлтәй 

көлі Қармақшы ауданы 1748,243 500 35
43 Таскөл көлі Қармақшы ауданы 536,352 500 35
44 Лайкөл көлі Қармақшы ауданы 591,576 500 35
45 Меңей көлі Қармақшы ауданы 269,977 500 35
46 Иіркөл көлі Жалағаш ауданы 546,647 500 35
47 Бәйбіше көлі Жалағаш ауданы 539,992 500 35
48 Қаракөл көлі Жалағаш ауданы 72,078 300 35
49 Серкеш көлі Жалағаш ауданы 574,641 500 35

50 Қазымбет көлі Сырдария ауданы 757,487 500 35
51 Қаракөл көлі Сырдария ауданы 440,932 500 35
52 Байсары көлі Сырдария ауданы 303,621 500 35
53 Итатқан көлі Шиелі ауданы 317,505 500 35
54 Домалақ көлі Шиелі ауданы 640,232 500 35
55 Құмшұқырой 

көлі Шиелі ауданы 452,728 500 35

56 Өзгент көлі Жаңақорған 
ауданы 590,644 500 35

57 Жашыкөл көлі Жаңақорған 
ауданы 589,578 500 35

58 Қойлық ата 
көлі

Жаңақорған 
ауданы 672,161 500 35

Қызылорда облысы әкімдігінің
2025 жылғы «___» _________ №___ қаулысына 2-қосымша

Қызылорда облысының су қорғау аймақтарын және 
белдеулерін шаруашылыққа пайдаланудың режимі

1. Жерүсті су объектілерінде:
1) жерасты суларына іздеу-бағалау жұмыстарын және оларды 

алуды, Каспий теңізінің қазақстандық секторында көмірсутектерді 
барлау немесе өндіру жөніндегі операцияларды, сондай-ақ кен 
іздеушілікті, ас тұзын, емдік балшықтар өндіруді қоспағанда, жер 
қойнауын пайдалану жөніндегі операцияларды жүргізуге;

2) радиоактивті және улы заттармен, тұрмыстық қатты және 
өндірістік қалдықтармен, улы химикаттармен, тыңайтқыштармен, 
қатты және сұйық түрдегі мұнай, химия өнімдерімен ластауға және 
қоқыстауға;

3) жол берілетін төгінділер нормативтеріне дейін тазартылмаған 
сарқынды суларды ағызуға;

4) бекітілген су режимінсіз және арнаулы су пайдалануға 
рұқсатсыз суды алуға және (немесе) пайдалануға;

5) ауыл шаруашылығы жануарларын тоғытуға және 
санитариялық өңдеуге;

6) бассейндік су инспекциясының келісімінсіз құрылыс 
қызметіне, ауыл шаруашылығы жұмыстарына, ұңғымаларды 
бұрғылауға, жерүсті су объектілерін санациялауға байланысты 
жұмыстарды және өзге де жұмыстарды жүргізуге;

7) пайдаланудан шығарылған (бүлінген) кемелерді және өзге 
де жүзу құралдарын, көлік құралдарын (олардың тетіктері мен 
бөліктерін) көмуге тыйым салынады.

2. Су қорғау белдеулері шегінде шаруашылық қызметтің 
кез келген түріне, сондай-ақ шаруашылық және өзге де қызметті 
жүргізу үшін жер учаскелерін беруге тыйым салынады, бұл тыйымға 
мынадай жағдайлар:

1) су шаруашылығы құрылысжайлары мен олардың 
коммуникациялары:

көпірлерді, көпір құрылысжайларын;
айлақтарды, порттарды, пирстерді және су көлігі, балық 

ресурстары мен басқа да су жануарларын қорғау, балық аулау мен 
аквашаруашылық қызметіне байланысты өзге де инфрақұрылым 
объектілерін;

балық өсіретін тоғандарды, балық өсіретін бассейндер мен 
балық өсіретін объектілерді, сондай-ақ оларға коммуникацияларды;

ғимараттар мен құрылысжайлардың күрделі құрылысынсыз 
балаларға арналған ойын және спорт алаңдарын, жағажайларды, 
аквапарктерді және басқа да рекреациялық аймақтарды; 

су объектілері жай-күйінің көрсеткіштерін байқау пункттерін 
салу және пайдалану;

2) жағалауды нығайту, ағаш өсіру және көгалдандыру;
3) осы баптың 1-тармағының 1) тармақшасында рұқсат етілген 

қызмет кірмейді.
3. Су қорғау аймақтары шегінде:
1) жерүсті су объектілерінің, су қорғау аймақтары мен 

белдеулерінің ластануы мен қоқыстануын болғызбайтын 
құрылысжайлармен және құрылғылармен қамтамасыз етілмеген 
жаңа және реконструкцияланған объектілерді пайдалануға беруге;

2) автожанармай құю станцияларын, мұнай өнімдерін сақтауға 
арналған қоймаларды, көлік құралдары мен ауыл шаруашылығы 
техникасын техникалық қарап-тексеру, оларға қызмет көрсету, 
жөндеу және жуу пункттерін орналастыруға және салуға;

3) тыңайтқыштарды, пестицидтерді, улы химикаттарды, 
көңді сақтауға және оларды қолдануға арналған қоймалар мен 
алаңдарды орналастыруға және салуға тыйым салынады. Су қорғау 
аймағында мәжбүрлі санитариялық өңдеу жүргізу қажет болған 
кезде уыттылығы аз және орташа, жойылуы оңай пестицидтерді 
қолдануға жол беріледі;

4) тұрмыстық қатты және өнеркәсіптік қалдықтардың 
үйінділерін орналастыруға және жайғастыруға;

5) зираттарды орналастыруға; 
6) жүктеме нормасынан асатын ауыл шаруашылығы жануар

ларын жаюға, мал шаруашылықтарын, мал сою алаңдарын (ауыл 
шаруашылығы жануарларын сою алаңдарын), мал қорымдарын 
(биотермиялық шұңқырларды), пестицидтердің арнаулы қоймаларын 
(көмінділерін) және олардың ыдыстарын орналастыруға;

7) сарқынды суларды жинақтағыштарды, сарқынды сулармен 
суару алқаптарын, сондай-ақ жерүсті және жерасты суларының 
радиациялық, химиялық, микробиологиялық, токсикологиялық және 
паразитологиялық ластану қаупін туғызатын басқа да объектілерді 
орналастыруға тыйым салынады.

Қызылорда облысы әкімдігінің
2025 жылғы «___» _________ №___ қаулысына 3-қосымша

Қызылорда облысы әкімдігінің күші жойылды деп танылған 
 кейбір қаулыларының тізбесі

1.  «Қызылорда облысының Шиелі және Сырдария аудандары 
аумағындағы Сырдария өзенінің су қорғау аймақтарын, белдеулерін 
және оларды шаруашылықта пайдалану режимін белгілеу туралы» 
Қызылорда облысы әкімдігінің 2015 жылғы 29 желтоқсандағы 
№283 қаулысы (Нормативтік құқықтық актілерді мемлекеттік тіркеу 
тізілімінде №5340 болып тіркелген).

2.  «Қызылорда облысының Арал, Қазалы және Қармақшы ау
дандары аумағындағы Сырдария өзенінің су қорғау аймақтарын, 
белдеулерін және оларды шаруашылықта пайдалану режимін 
белгілеу туралы» Қызылорда облысы әкімдігінің 2015 жылғы 29 
желтоқсандағы №284 қаулысы (Нормативтік құқықтық актілерді 
мемлекеттік тіркеу тізілімінде №5341 болып тіркелген).

3.  «Қызылорда облысының Жаңақорған және Жалағаш аудан
дары аумағындағы Сырдария өзенінің су қорғау аймақтарын, бел
деулерін және оларды шаруашылықта пайдалану режимін белгілеу 
туралы» Қызылорда облысы әкімдігінің 2015 жылғы 29 желтоқсан
дағы №285 қаулысы (Нормативтік құқықтық актілерді мемлекеттік 
тіркеу тізілімінде №5331 болып тіркелген).

4.  «Қызылорда облысының Қызылорда қаласы аумағындағы 
Сырдария өзенінің су қорғау аймақтарын, белдеулерін және оларды 
шаруашылықта пайдалану режимін белгілеу туралы» Қызылорда 
облысы әкімдігінің 2017 жылғы 24 ақпандағы №720 қаулысы 
(Нормативтік құқықтық актілерді мемлекеттік тіркеу тізілімінде 
№ 5758 болып тіркелген). 

5.  «Су қорғау аймақтарын, белдеулерін және оларды шаруа
шылықта пайдалану режимін белгілеу туралы» Қызылорда облысы 
әкімдігінің 2018 жылғы 22 қазандағы №1247 қаулысы (Нормативтік 
құқықтық актілерді мемлекеттік тіркеу тізілімінде №6481 болып 
тіркелген).

6. «Су қорғау аймақтарын, белдеулерін және оларды шаруашы
лықта пайдалану режимін белгілеу туралы» Қызылорда облысы 
әкімдігінің 2019 жылғы 18 ақпандағы №1335 қаулысы (Нормативтік 
құқықтық актілерді мемлекеттік тіркеу тізілімінде №  6702 болып 
тіркелген).

7. «Қызылорда облысының Қызылорда қаласы аумағындағы 
Сырдария өзенінің су қорғау аймақтарын, белдеулерін және оларды 
шаруашылықта пайдалану режимін белгілеу туралы» Қызылорда 
облысы әкімдігінің 2017 жылғы 24 ақпандағы №720 қаулысына 
өзгеріс енгізу туралы» Қызылорда облысы әкімдігінің 2025 жылғы 
30 сәуірдегі № 96 қаулысы (Нормативтік құқықтық актілерді 
мемлекеттік тіркеу тізілімінде № 8605-11 болып тіркелген).

«Сен де бір кірпіш дүниеге, кетігін тап 
та, бар қалан» деп хакім Абай айтқандай, 
адам баласының өмірден өз орнын тауып, 
азамат болып қалыптасуында ата-ананың 
рөлі қандай болса, шәкіртіне білім нәрін 
құятын ұстаздың да орны айрықша.

Сондай асыл жандардың бірі – биыл 
туғанына 90 жыл толған, облысымыздағы 
ең алғашқы техника ғылымдарының кан-
дидаты, Қорқыт ата атындағы Қызылорда 
университетінің  (бұрынғы Н.Гоголь атын
дағы пединститут) «Физика және физиканы 
оқыту әдістемесі» кафедрасын басқарып, 
ұзақ жылдар бойы ұстаздық қызмет жасаған 
профессор Базарбек Қашқынбаев. 

Базарбек Қашқынбайұлы 1935 жылы 12 
қазанда Тартоғай ауылында дүниеге кел
ген. Балалық шағы соғыс жылдарына және 
соғыстан кейінгі ауыр кезеңдерге сәйкес 
келді. Баланың үлкені болғандықтан ең
бекке ерте араласты.

Өзі кейде: «Нан табу үшін барлық жұ
мысты атқардық. Кесек өруді үйреніп 
алып, көрші-қолаңның үй-сарайын салуға 
қатысқан күндерім де болды. Оқуға өте 
ынталы, жасымнан зерек едім. Жұмыстан 
қалжырап, әбден шаршап келсем де, қолым
нан кітабым түспейтін» деп отыратын.

Қиындыққа шыңдалып өскен Базекең 
бастауыш мектепті №13 Құмсуат колхо-
зында, жетіжылдықты Ким мектебінде, 
ал орта мектепті Бірінші май кеңшарында 
бітірді. Қызылорда пединститутының фи-
зика-математика факультетіне оқуға түсіп, 
оны 1957 жылы үздік бітірді. Мұғалімдік 
қызметінің алғашқы қадамын өзі оқып бі
тірген қазіргі №40 орта мектепте физи-
ка, математика пәндерінен сабақ беріп 
бастайды. Тынымсыз еңбегінің және үз
діксіз ізденісінің арқасында 2-3 жылдың 
ішінде оқу ісінің меңгерушісі қызметіне 
тағайындалды. 1962 жылы өзі білім ал
ған Қызылорда пединститутының «Тео
риялық физика» кафедрасына оқытушылық 
қызметке шақыртылды. Дәріс бере жүріп, 
ғылыми бағыттағы зерттеушілік жұмыстар
мен айналысты. Институттағы қоғамдық 
жұмыстарға да белсене араласып, партия 
ұйымының хатшысы, институт партбюро
сының мүшесі болып сайланды.

Жас маманның терең білімі мен ғы
лымға деген құштарлығын, зерттеу жұмыс
тарына деген бейімін байқаған кафедра мең
герушісі Зұлқарнай Икрамов оны өзі оқыған 
Киевке аспирантураға түсуіне бағыт-бағдар 
береді. Сөйтіп ғылымдағы ізденісін 1967 
жылы Т.Шевченко атындағы Киев уни
верситетінің «Теориялық механика» ка

федрасында аспирант болудан бастайды. 
«Жоғары жиілікті электр тогын өндіретін 
жаңа типтегі массивті роторлы турбоге
нераторлардан электромагниттік өрістің 
таралуын зерттеу» тақырыбында ғылыми 
зерттеуін 3 жылда аяқтап, диссертациясын 
сәтті қорғап, техника ғылымдарының кан-
дидаты ғылыми дәрежесіне ие болып елге 
оралды. 1971 жылдан пединституттың 
«Физиканы оқыту және жалпы техникалық 
пәндер» кафедрасын басқарды.

1977-1979 жылдары Киевтегі Украина 
Ғылым академиясының Электродинамика 
институтында докторантурада оқып, өзі
нің ғылыми зерттеуін жалғастырды. Зерт
теу қорытындысы бойынша халық шаруа
шылығына аса қажетті жоғары жиілікті 
электр тогын өндіретін жаңа типті массивті 
турбогенераторлардың жаңа үлгісі ұсы
нылды. Сонымен қатар, физика-математи-
ка факультетінің материалдық-техникалық 
базасын дамытуға, физика бағыты бойын-
ша лабораторияларды кешенді жасақтауға 
қомақты үлес қосты. 

Аспирант және докторант болып жүрген 
кезеңінде тумысынан еңбекқор Базекең 
Киев университетінде білім алып жатқан 
барлық қазақ азаматтарының тәртіпті болу-
ын, уақытылы оқу залына барып ғылыммен 
айналысуын, жатақханадағы тәртіпті бұз
бауын қатаң бақылаған. Ғылым жолына 
түскен жастардың барлығына дерлік Ба
зекең ағалық және ұстаздық қамқорлық жа-
сап отырған. «Ішетін тамағымыздан бастап, 
ғылыми тақырыпты таңдау және ондағы 
зерттеу жұмыстарына дейін ақылын айтып, 
жол сілтейтін» деп еске алатын сол жыл-
дары Киевте оқыған белгілі ұстаз, марқұм 
Ысқақ Қарқынбаев ағамыз.

Докторантураны бітіргеннен кейін Қы
зылорда пединститутына кафедра меңге
рушілігі қызметіне қайта оралды. 1989 
жылдан сырттай оқу факультетінің дека-
ны, 1993 жылдан профессор, осы жылы 
институт жанынан дарынды оқушыларға 
арналған қазақ-түрік лицейін ашуға өз 
үлесін қоса отырып, осы лицейдің директо-
ры болып тағайындалды.

Жоғары оқу орны мен лицейде қатар 
сабақ бере жүріп, студенттер мен оқушы
лардың бойында оқу-білімге, ғылымға де
ген құштарлықты арттырып, Отанға және 
туған жерге деген сүйіспеншілігін қалып
тастыру бағытында өлшеусіз еңбек сіңірді. 

Ағайдың шәкірттері арасында ғылым 
докторлары мен ғылым кандидаттары, 
жоғары оқу орны ректорлары мен инс
титут директорлары, қалалық және аудан

дық білім бөлімі басшылары, мектеп ди-
ректорлары көптеп кездеседі. Олардың 
барлығы әлі күнге дейін өздерінің тұлға 
болып қалыптасуындағы Базарбек ағайдың 
сіңірген еңбегі жайлы айтып жүр. 

«Әлемдегі ең басты құдірет – еңбек. 
Сосын тәртіп» деп өскен Базекең физика 
ғылымы және оны оқыту әдістемесі тақы
рыбы айналасында 60-тан аса еңбегін одақ
тық, Украина және қазақстандық белгілі 
басылым беттерінде жариялады. Ол «СССР 
оқу-ағарту ісінің үздігі» белгісімен, ҚР 
Білім және ғылым министрлігінің және об
лыстық кеңестің Құрмет грамоталарымен, 
«Еңбек ардагері» медалімен марапатталды. 

1997 жылы Қорқыт ата атындағы Қы
зылорда мемлекеттік университеті тари
хында Меккеге барып қажы атанған тұңғыш 
ғалым да Базарбек ағай болатын. 

Ол ұлағатты ұстаздықпен қатар үлгілі 
отбасы иесі, жақсы әке болды. Жұбайы 
Тоқсұлу апай – Сыр бойының белгілі аза-
маты, Социалистік Еңбек Ері Көшербай 
Дәрібаев ақсақалдың қызы, пединституттың 
физика-математика факультетін бітіріп, 
ұзақ жылдар бойы Қызылорда қаласындағы 
С.Сейфуллин атындағы №4 орта мектепте 
математика пәнінен сабақ берді. 

Тоқсұлу апай жайлы шәкірті, Қы
зылорда облысы әкімі қызметін атқарған 
Гүлшара Әбдіқалықова: «Біздің Тоқсұлу 
апайымыздың ұлағаты тынымсыз еңбегі 
мен шәкіртінің жүрегіне жол тапқан шебер
лігінде, керемет білімінде, бойына жиған 
парасаты мен ізгі адамгершілік қасиетінде 
еді. Апайымызды жақсы көретініміз, ерек
ше құрметтеп, сыйлайтынымыз сонша
лықты, сабағында шыбынның ызыңы да 
естілмейтін, құлаққа ұрған танадай ты
ныштық орнап, оқушы атаулы ұйып тың
даушы едік. Ұстазымыз сабақта қосымша 
материалдарды көп пайдаланатын, біздің 
математикаға қызығушылығымызды одан 
сайын арттыра түсетін. Математика менің 
ең сүйікті пәніме айналды. Пәндік олим
пиадаларға қатысып, жеңімпаз атанып 
отырдым» деп еске алады.

Ағайдың туған інісі Орынбасар – ғылым 
кандидаты, доцент, Киев университетінің 
түлегі. Л.Гумилев атындағы Еуразия Ұлт
тық университетінде математикадан дәріс 
берді. Ұлы Сексенбай мен қызы Жанат – 
ғылым кандидаттары, басқа балалары Қа
нат, Серік және Салтанаты – жоғары білімді 
мамандар.

1999 жылдың наурыз айында Базарбек 
ағайымыз дүниеден озды. Өзі өмір бойы 
дәріс өткізген университеттің «Электротех
ника негіздері» зертханасына профессор 
Базарбек Қашқынбайұлының есімі берілді. 
Мәскеу, Ленинград, Киев және Алма-
ты қалаларынан жинаған 3000-нан астам 
құнды кітаптарын жұбайы Тоқсұлу апай 
мен баласы Сексенбай университет кітап
ханасына сыйға тартты.

Өнегелі, ғибратты ғұмыр кешкен 
жанның есімін есте қалдыру мақсатын
да Қызылорда қаласы көшелерінің біріне 
және Шиелі ауданынына қарасты Бірлестік 
ауылындағы №142 мектепке профессор Ба
зарбек Қашқынбайұлының есімі берілді. 
Сексенбай бастаған ұрпақтары мектепке 
ғалым-ұстаздың өмір жолы және ғылыми 
ізденістері жайлы терең мағлұмат беретін 
арнайы музей жабдықтап, радиоаппаратура 
сыйлады. Жақында ағайдың туғанына 90 
жыл толуына орай арнайы ас беріп, №142 
мектептің үздік 5 оқушысына және мектеп 
ұжымына Б.Қашқынбаев атындағы сый
лықтар тапсырды. 

Базарбек ағамыз бен Тоқсұлу апайдың 
соңында өшпейтін өнегесі, жақсы есімдері, 
қанағатшыл да қарапайым келбеті мен үрім-
бұтақ ұрпақтары, саң мыңдаған шәкірттері, 
шәкірттерінің жүрегінде уақыттың тозаңы 
қонбас білімі қалды. Ол – мәңгілік! Абай 
хакімнің «өлсе өлер табиғат, адам өлмес» 
дегені де осы шығар!

Бауыржан ЕЛЕУСІНОВ, 
шәкірті, Халықаралық 

ақпараттандыру академиясының 
академигі, Қазақстан Журналистер 

одағының мүшесі

– Негізінен Жалағашта 
өсіп-өндік. Әкем ағаш ұста
сы болған. Бұл өнер атадан 
балаға берілген. Ауылда 
мүмкіндік аз болған соң қа
лаға қоныс аудардық. Осы 
кәсіппен айналысып келе 
жатқанымызға 25 жылдай 
болды. Кезінде әкем пай
даланған станоктар әлі де 
кәдемізге жарап келеді. 
Бұл жерде тек ағаш есіктер 
жасаймыз. Сіздер бірінші 
барған 3-4 жыл бұрын ашыл
ған жаңа цех. Оны ашу себе
біміз, заманауи есік жасау 
керек болды. Жұмысты жан
дандыру үшін мүмкіндігі мол 
жаңа станоктар алу мақса
тында жеңілдетілген несие 
рәсімдедік. Заманауи станок
тар жиынтығына 35 млн 
теңге жұмсалды. Оның 10 
млн теңгесін «Микробизнес-
Қызылорда» бағдарламасы 
арқылы алдым. Қалғаны жеке 
қаражат есебінен. Осылайша 
бұл цехты іске қостық. Ал 
мына цех бұрыннан жұмыс 
істеп келеді. Мұнда негізінен 
қол еңбегін қажет ететін құ
рылғылар бар. Сондықтан 
ағаштан есік, үстел, орындық 
сынды бұйымдар істейміз. 
Тапсырыс жеткілікті, мүмкін
дігіміз мол. Соны толық пай
далануды көздейміз. 

Өздеріңіз білесіздер, қазір 
өңірде құрылыс тоқтаусыз 
жүріп жатыр. Көпқабатты 
тұрғын үйлер, әлеуметтік 

нысандар ашылуда. Ал со
ған қажетті есіктер қайдан 
келеді? Неге жергілікті өнім
ді қолданбайды? Біздің есік
тердің де сапасы жақсы. Кез 
келген тапсырысты орындау
ға мүмкіндігіміз де бар ғой. 
Қазір цехта 10 адам еңбек 
етеді. Шаруамызды дамыту 
үшін тоқтап қалмау керек. 
Өндірген тауарымызды өткі
зуге қолдау болса дейміз. 
Осыған дейін Сырдария өзе
нінің сол жағалауындағы му
зыкалық колледжге 200 есік 
салдық. Бір айдың ішінде 
толық орнатып болдық. 
Осындай ірі көлемде тапсы-
рыс алсақ жақсы болар еді, 
– дейді ол. 

Кәсіпкер жұмыс күші мен 
техниканың мүмкіндігі мол 
екенін айтты. Тіпті екі ауы-
сым жұмыс істеп, айына 400-
500 есік шығаруға болады. 

– Ағаштан қалдық қал
майды. Бәрін де кәдеге жара
тамыз. Қиындыларынан күн
делікті тұрмысқа қажетті 
заттарды жасап, арзан бағаға 
шығарамыз. Қалмайды, ба
ғасы тиімді болған соң өтіп 
кетеді. Ұсақ ағаш қалдығын 
да қаптап қоямыз. Оны да 
құрылысқа, мал шаруашылы
ғына қолданатындар бар. 
Қазір тұрғындар сапаға мән 
береді. Базардағы есіктің 
көпшілігі өзге өңірлер мен 
көршілес елдерден келеді. Бі

рақ олардың көпшілігінің са-
пасы сын көтермейді. Екі-үш 
жылдан кейін жарамай қал
ғандықтан, өзіміздің өнімді 
алып жатады. Бәрі бірдей 
деп айта алмаймын, арасын-
да сапасы жақсы есіктер де 
бар. Сол себепті  сапаға мән 
береміз, – дейді ол.

Іскер азамат шаруасына 
мығым. Талай рет жергілікті 
тауар өндірушілердің көрме
сіне қатысып, жоғары нәти
жеге қол жеткізіп келеді. 
Өзіндегі мол мүмкіндікті 
тиімді пайдаға асыруға тал-
пынып жүр. Мемлекеттік 
қолдаудың да игілігін көрді. 
Ендігі кезекте өнімін одан 
әрі дамыту үшін ірі тапсырыс 
қабылдап, еңбек өнімділігін 
арттыруды көздейді. Ол үшін 
тиісті сала мамандары да 
қолдау білдірсе дейді.

Расында тауар бар. Сапа
сы жоғары. Енді демеп 
жіберсе, ісі өрге басары 
анық. Бізде орта және шағын 
кәсіпті ұршықша иіріп отыр
ғандар да, ісін енді дамы-
тып жатқандар да жетерлік. 
Олардың жұмысын жүргізу 
үшін ең алдымен өзіміз жергі
лікті өнімді қолдауымыз ке
рек деп ойлаймын. Сонда 
кез келген кәсіп иесі тауа
рын өткізуде қиындықты се
зінбей, аз уақыттың ішінде 
аяғынан нық тұрар еді.

Сара АДАЙБАЕВА,
«Сыр бойы»

  ИБРАТТЫ 
ҒҰМЫР 

КЕШКЕН ҒАЛЫМ
Ғ

САПАЛЫ ТАУАР ҚАШАНДА 
СҰРАНЫСҚА ИЕ

1-бет. 



Қазақ поэзиясының көрнекті өкілі, 
Халықаралық «Алаш» әдеби сыйлығының 

иегері, сыршыл ақын, Сыр перзенті Ибрагим 
Исаевтың туғанына 75 жыл толды. Осыған 

орай ақынның туған ауылы Ақсуат елді 
мекенінде   «Есімің сенің мәңгілік» атты 

мәдени-көпшілік іс-шара өтті.

Қазақ әдебиетінде өзіндік орны бар 
талантты ақын Ибрагим Исаевтың  есімі 
көпке танымал. Терең сезіммен өрілген 
тебіреніске толы өлеңдері ел аузында жүр. 
Әсіресе, жиын-тойда жұртшылық әсерлене 
шырқайтын ақын сөзіне жазылған мына бір 
әдемі ән туған жерге деген алабөтен сезімді 
аңғартып тұр. (Әуенін жазған Құралай 
Сәтмұхамедова).

– Жол жүрем бүгін, тағы да бүгін жол 
жүрем,

Ел жаққа барам, жүрегім ел деп елжіреп.
Ауылдың суы, ауылдың нуы аңсатты,
Күйбең тірліктің дүрбең шулары 

шаршатты.

Ауылға барам, бәрі де туыс ол жақта,
Аңқылдайды олар, қарамайды олар 

бар-жоққа.
Ауылым жайлы, бауырым жайлы жыр 

жазам,
Сүйеніп тұрып анам сүйенген шарбаққа.
Иә, бозбала шағында арман қуып, ау-

ылдан жырақ кеткен ақын егде тартқан 
шағында ел жақты көп ойлайтын. Ауы-
лын аңсайтын, бауырын сағынатын. Сол 
сезімін жүрегінен төгіліп түскен жыр 
шумақтарымен жолдайтын. 

Ақынның қазақ вальсінің королі Шәмші 
Қалдаяқовтың шығармашылығын өлеңмен 
өрген туындысы да тамаша әнге айналды.

– Ән – Аға, 
Жан – Аға,
Сені аңсап шарқ ұрып шағала.
Каспийдің толқыны, соғады жағаға, 

жағаға...
Ән – Аға, 
Жан – Аға, – деген жыр жолдарынан 

терең тебіреністі танимыз.
Ақынды еске алуға Астана, Алматы 

қалаларынан қонақтар келді. 
Қазақ поэзиясында айқын қолтаңбасы 

қалған Ибрагим Исаевтың адами болмы-
сы, асқақ шығармашылығы туралы ақын
ның замандас, үзеңгілес достарының бірі, 
Мәжіліс депутаты Қазыбек Иса, мемлекет 
және қоғам қайраткері Ибрагим Әбибул
лаев естелік айтып, елдің көңілін толқытты. 

Айта кетейік, ақын Ибрагим Исаев ел 
ішінде кең таралған көптеген әннің сөзін 
жазған автор. Айталық, «Махаббат – мәңгі 
ертегі», «Елге сапар», «Ән – Аға» әндері 
халықтың жүрегінен орын алған. Кеш ая
сында қазақ эстрадасының танымал ән
шілері Жеңіс Сейдолла, Сәкен Қалымов, 
Жеңіс Ысқақова, сондай-ақ жергілікті 
өнерпаздар ақын сөзіне жазылған әндерді 
шырқады.

Кеш қонақтары, ақынның туған-туы
сы, жұбайы, балалары және бірге оқыған 
достары арнайы ұйымдастырылған тақы

рыптық көрмемен танысты. Сондай-ақ, 
ақынның ғибратты ғұмыр жолы туралы 
бейнебаян көрсетілді. Рухына арнап Құран 
бағышталып, ас берілді.

Рухани танымдық іс-шараға қала әкі
мінің орынбасары Ділмұхамед Абызов 
қатысты. Қала әкімі атынан қонақтарға ізгі 
тілек білдіріп, бірқатар еңбек озаттарына 
марапаттар табыстады. 

Іс-шара спорттық сайыстарға жалғасты.

Ғазиза ӘБІЛДА,
«Сыр бойы

күндері шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.
Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Гидробөлімше мекеме мақсатқа қол жеткізу үшін мынадай қызмет түрлерін 
жүзеге асырады:

1) Суармалы жерлердің мелиоративтік жай-күйіне мониторинг пен бағалау жүргізу 
жөнінде нормативтік және әдістемелік жетекшілік ету;

2) Гидрологиялық-мелиоративтік жұмыстар жүргізу кезеңді үйлестіріп отыру;
3) Мелиоративтік зерттеп-қарау, суармалы жерлердің бары-жоғы мен пайдалануға 

мониторинг жүргізу;
4) Суармалы жерлерде ыза сулардың деңгейлік-тұздылық режиміне гидрогеология

лық байқаулар ұйымдастыру және жүргізу;
5) Суармалы жерлерде топырақ-мелиоративтік іздестіру мен зерттеп-қарау жүргізу;
6) Коллекторлы-кәріз суларының ағысын анықтау және суаратын коллекторлы-

кәріздеу сулар химизмін байқау;
7) Бұрғылауды және байқаушы ұңғымалардың мемлекеттік желісін жабдықтауды, 

топографиялық-геодезиялық, зертханалық және басқа да зерттеулер мен іздестіру 
жұмыстарын ұйымдастыру және жүргізу;

8) Суармалы жерлердің мелиоративтік жай-күйін бағалау және жақсарту жөнінде 
ұсынамалар әзірлеу;

9) Ыза сулардың деңгейіне гидрорежимдік бақылау жүргізу;
10) Жер үсті және жерасты суларына иррагациялық бағалау жүргізу және оларды 

суару үшін пайдалану бойынша ұсынамалар әзірлеу.

«Жаңақорған суармалы жерлерді мониторингілеу бөлімінің» қызмет ету 
аймағындағы суармалы  жерлердің экспликациясы

(статистикалық есеп деректері бойынша форма 22 а нысаны)

Кесте-1
№ 
р/с

Ауыл нысандардың атауы Суармалы жер ауданы, га

1    Келінтөбе 6620,0
2    Аққорған 6946,0
3    Қожакент 5945,0
4    Өзгент 2758,0
5    Қыркеңсе 4762,0
6    Жаңарық 2713,0
7    Сунақата 3708,0
8  Басқа а/шаруашылығында 11506,0

                    Аудан бойынша барлығы: 44958,0

1. 2025 жылғы атқаратын жұмыстардың түрлері мен көлемдері
Жерасты суларының деңгейін өлшеу және суармалы алқапта орналасқан 

гидробөлімшесінде теңгерімдегі 146 дана бақылау ұңғымалары арқылы жүргізіледі, 
барлық бақылау ұңғымалары күріш жүйелерінде орналасқан, өлшеу қаңтардан сәуірге 
дейін және қазаннан желтоқсанға дейін – 1 рет, вегетациялық кезеңде мамырдан 
қыркүйекке дейін – 3 рет, 146 дана бақылау ұңғыма арқылы жүргізіледі * 7 айына* 1 рет 
=1077 өлшеу, 146 ұңғыма * 5 ай 3 рет =2190 өлшеу.

Гидробөлімше бойынша 2025 жылы жерасты суларын өлшеу (ЖАСД өлшеу) – 3267 
рет жүргізіледі.

2. Жерасты суларын зертханалық зерттеу.
Бақылау ұңғымаларынан жерасты суларының хлор органикалық пестицидтермен, 

гербицидтермен, тыңайтқыштармен, қашыртқы-дренаж суларымен, ауыр металдармен 
ластануын зерттеуге сынамалар алынады. Ұңғымалардан су сынамалары жылына екі 
рет вегетация кезеңіне дейін және вегетациялық кезеңдерден кейін алынады. Бақылау 
ұңғымаларынан жерасты суларын қысқартылған химиялық талдау жүргізіледі. 
Сынамалар алынатын ұңғымалардың жалпы саны – 146 дана.

Сынамалар жылына екі рет алынады: 146 ұңғыма * 2 рет = 292 сынама.
3. Суармалы массивтердегі бақылау ұңғымаларын ағымдық жөндеу жұ

мыстары.
Бақылау ұңғымаларын күтіп-ұстау мен ағымдық жөндеу жұмыстары. Жыл сайынғы 

көктемгі егіс жұмыстарын орындау, агротехникалық шаралардың дайындығы мен 
күзгі егін жинау науқандарында және бақылау ұңғымаларының амортизациялық 
мерзімдерінің толық өтілуі, сонымен қатар антропогендік факторлардың әсерінен 
бақылау ұңғымаларының 5-10%-ы сәт сайын қолданыстан шығып отырады. Осы 
мақсатта ұңғымалардың конструктивті элементтерін ауыстыруды, сырлауды, ұңғыма 
маңындағы алаңды арам шөптерден тазартуды және басқа да жұмыстарды қамтитын 
бақылау ұңғымаларына ағымды жөндеу жұмыстары жүргізу көзделеді. 

Жаңақорған гидробөлімшесінде 2025 жылы 108 дана бақылау ұңғымаларына ағымды 
жөндеу жұмыстарын жүргізу жоспарлануда, оның ішінде; Келінтөбе а/ш-да – 19 дана, 
Аққорған а/ш-да – 18, Қожакент а/ш-да – 18, Өзгент а/ш-да – 12 дана, Қыркеңсе а/ш-да – 
17 дана, Жаңарық а/ш-да – 12 дана және Сунақата а/ш-да – 12 дана.

4. Қашыртқы-дренаждық сулардың ағынын гидрологиялық бақылау.
Суармалы жерлердегі қашыртқы-дренаждық сулардың ағынын гидрологиялық 

бақылау, суару жүйелерінің қашыртқы-дренаждық желісінде жабдықталған тұрақты 
және уақытша гидрометриялық бекеттер арқылы жүргізіледі. Массивтерде орналасқан 
қашыртқылар су ағындарының өлшеуі мамыр, маусым, шілде және қыркүйек айларында 
орындалады. 

5. Топырақ, тұзды-түсірім жұмыстары.
Агромелиоративтік және барлау зерттеулерінің нәтижелері бойынша мелиорация

лық-қолайсыз жерлер анықталады. Тұздылықтың көрінісіне, жердің күрделілік сана
тына және басқа факторлар мен жағдайларға байланысты топырақ-мелиорациялық 
жұмыстар жүргізіледі. Олар тұзды жерлерінің кеңістік шекараларын анықтау мақ
сатында мелиоративтік-қолайсыз жерлерді топырақ-тұзды түсіруді қамтиды. Топырақ-
мелиорациялық жұмыстары орындау барысында, топырақ шурфтары тереңдігі 1,0 м 
дейінгі тереңдікте арнайы құрылғымен қолмен бұрғылайды. Бұл ретте тұз құрамын 
анықтау үшін қабаттық үлгілер (іріктеу аралығы 0-30, 30-70 және 70-100см) іріктеледі. 
2025 жылы топырақ-тұзды түсірудің жүргізіліп және жоспарланған аудан 2000 гектар 
құрайды, оның ішінде наурыз айында Келінтөбе ауыл шаруашылығында 0,340 мың 
га және Аққорған ауыл шаруашылығында 280 мың га, сәуір айында Қожакент ауыл 
шаруашылығында 280 мың га және Өзгент ауыл шаруашылығында 0,255 мың га, 
қыркүйек айында Қыркеңсе ауыл шаруашылығында 0,310 мың га. Жоспар бойынша 
жүргізілетін жұмыс қазан айында Жаңарық пен Сунақата ауыл шаруашылығында 
0,240/0,295 мың га. Топырақ тұздылыққа сынама алу нүктелерінің жалпы саны 408 дана. 

6. 2025 жылы қашыртқы-дренаждық сулар зерттеу жұмыстары.

Қысқартылған химиялық талдауға арналған қашыртқы-дренаждық сулардың сы
намалар жылына төрт рет ауыл шаруашылықтардан іріктеледі 12*4=48 сынама.

Суару каналдарынан суларын жылына төрт рет ауыл шаруашылықтардан зерт
ханалық зерттеу іріктеледі 7*4=28 сынама.Барлығы аудан бойынша 76 дана сынама.

«Қызылорда гидрогеологиялық-мелиоративтік экспедициясы» РММ
«Жаңақорған суармалы жерлерді мониторингілеу бөлімінің» 

2024 жылғы жағдай бойынша, қызмет ету алаңындағы суармалы жерлердің 
мелиоративтік жағдайлары

Кесте-2

Ауыл- 
шаруашылық 

атауы

Суармалы 
жерлердің 

көлемі

Оның ішінде мелиорациялық жағдайы бойынша

тұздан-
баған

әлсіз-
тұзданған тұзданған қатты 

тұзданған
өте қатты 
тұзданған

1 2 3 4 5 6 7 8
 Келінтөбе 6,620 - 4,217 2,215 0,188 -
 Аққорған 6,946 - 4,317 2,278 0,351 -
 Қожакент 5,945 - 5,152 0,793 - -
 Өзгент 2,758 - 2,065 ,422 0,271 -
 Қыркеңсе 4,762 - 3,585 0,988 0,189 -
 Жаңарық 2,713 - 2,651 0,062 - -

  Сунақата 3,708 - 2,850 0,517 0,341 -
Басқа а/ш-да 11,506 - 5,136 6,370 - -

      Барлығы 44,958 - 29,973 13,645 1,340 -

«Қызылорда гидрогеологиялық-мелиоративтік экспедициясы» РММ-нің 
«Жаңақорған суармалы жерлерді мониторингілеу бөлімі»  мамандарының 

суармалы жерлерді жақсарту жөніндегі ұсынымдары. 

- Қашыртқы-дренаж жүйелерін бетонды негізбен жабдықтау;
- Тік қашыртқы ұңғымаларды қалпына келтіру, іске қосу;
- Үйме каналдардан келетін фильтрациялық судың көптігі, оларды бетонмен қаптау, 

жабық дренаждық құрылғылар орнату;
- Қолда бар су ресурстарын тиімді пайдалану, заманауи су есептегіш құрылғылармен 

автоматтандырылған су үнемдегіш технологияларды, күріш ауыспалы егісіне енгізу;
Егістік атыздарының тегіс болмауы, лазерлік мара агрегаттарын пайдалану арқылы 

атыздарды +, -3-5 см деңгейіне келтіру;
- Гидротехникалық құрылыс нысандарының тозуы, жаңадан орнату;
- Суармалы жерлердің топырақ құнарлығы және балл бонитеті төмендеуде, 

өңірдің басты күріш дақылынан экономикалық тұрғыда кем түспейтін әртараптандыру 
дақылдарын негіздеп, ауыспалы егіс жүйесіне енгізу, үлес салмағын арттыру;

- Ауыспалы егіс жүйесінің сақталуын қатаң бақылауда ұстау.

Қуаныш ИСМАИЛОВ, 
Жаңақорған гидробөлімше басшысы 

ҚР СРИМ «Қызылорда гидрогеологиялық-мелиоративтік экспедициясы» РММ 
«Жаңақорған суармалы жерлерді мониторингілеу бөлімінің» суармалы жерлерді 

агромелиоративтік зерттеу бағыттарындағы жұмыстары

Эстафета құрамында 
«AMANAT» партиясы жанын
дағы «Жастар рухы» жастар 
қанатының төрағасы Ақерке 
Искандирова, сондай-ақ ҚР 
Парламенті Мәжілісіндегі 
«AMANAT»  партиясы фрак
циясының мүшелері Мұрат 
Әбенов, Мархабат Жайымбе-
тов, Амантай Жарқынбекұлы, 
облыстық және аудандық мәс
лихат депутаттары, экоблогер-
лер, еріктілер бар. 

Қатысушылар республика
лық маңызы бар автожол бо
йын тазарту жұмыстарымен 
қатар, «Вандализмге жол жоқ» 
акциясы аясында Жаңақорған 

ауданындағы Сығанақ қала
шығы айналасында тазалық 
жұмыстарын жүргізді. Ал 
Шиелі ауданындағы іс-шара 
барысында Мәжіліс депутат-
тары аудан тұрғындарына ар-
найы қабылдау өткізсе, «Жас
тар рухы» жастар қанатының 
төрағасы Ақерке Искандирова 
аудан жастарымен кездесіп, 
пікір алмасты. Қабылдаулар 
мен кездесулер барысында 
тұрғындар сұрақтарына жауап 
алды. 

Атап өту керек, эстафета 
аясында тазалық сақшылары 
4 облыс, 1 қала және 15 аудан 
аумағына тазалық жұмыста
рын жүргізіп, 10 мың тоннадан 

астам қоқысты қайта өңдеуге 
жөнелтті. 

Эко-акцияны қорытынды
лау шарасына қала әкімі Нұр
жан Ахатов, «AMANAT» пар-
тиясы Қызылорда облыстық 
филиалының атқарушы хат
шысы Ләйлә Төрешова, пар
тияның облыстық филиалы 
жанындағы экологиялық ке
ңес төрағасы Жорабек Нұрым
бетов, еңбек ардагерлері мен 
белсенді жастар қатысып, риза
шылық білдірді. 

Тазалық жанашырлары осы
лайша республикалық маңызы 
бар автожол бойын тұрмыстық 
қалдықтардан тазартып, эколо
гиялық мәдениетті қалып
тастыруға үлес қосты. Жалпы, 
ауқымды іс-шараға 3 мыңға 
жуық белсенді жас қатысты. 

«СБ» ақпарат

АУҚЫМДЫ 
ЭКОБАСТАМА 
ҚЫЗЫЛОРДАДА 
ҚОРЫТЫНДЫЛАНДЫ

Бір апта бұрын Алматы қаласынан басталған «Таза Қазақстан» 
road-эстафетасы Қызылордада қорытындыланды. Ауқымды 

экологиялық бастама 1200 шақырым автожол бойын тұрмыстық 
қалдықтардан тазарту мақсатында ұйымдастырылды. Бұл туралы 

қала әкімінің баспасөз қызметі хабарлады. 

АҚЫН ИБРАГИМ ИСАНЫҢ ТУҒАНЫНА 75 ЖЫЛАҚЫН ИБРАГИМ ИСАНЫҢ ТУҒАНЫНА 75 ЖЫЛ

«АУЫЛЫМ ЖАЙЛЫ, 
БАУЫРЫМ ЖАЙЛЫ ЖЫР ЖАЗАМ»


